
Абу Саъид розияллоҳу анҳудан ривоят қилинади:

َكُلَأْسَأ يِّنإ َّمُهَّللا :ِةاَلَّصلا ىَلإ َجَرَخ اَذإ َلاَق ْنَم :َلاَق ُهْنَع ُهللا َيِضَر ٍديِعَس يِبَأ ْنَع
اَلَو ًءاَيِر اَلَو اًرِطَب اَلَو اًرِشَأ ْجُرْخَأ ْمَل ،اَذَه َياَشْمَم ِّقَحِبَو ،َكْيَلَع َنيِلِئاَّسلا ِّقَحِب
ْنَأَو ،ِراَّنلا َنِم يِنَذِقْنُت ْنَأ َكُلَأْسَأ ،َكِطَخَس َءاَقِّتاَو َكِتاَضْرَم َءاَغِتْبا ُتْجَرَخ ،ًةَعْمُس
ىَّتَح ِهِهْجَوِب ِهْيَلَع ُهللا َلَبْقَأ .َتْنَأ اَّلِإ َبوُنُّذلا ُرِفْغَي اَل ُهَّنإ يِبوُنُذ يِل َرِفْغَت
.ُهَل َنوُرِفْغَتْسَي ٍكَلَم َفْلَأ َنوُعْبَس ِهِب َلِّكُوَو ،َفِرَصْنَي

«Ким намозга чиққанида «Аллоҳим! Сендан сўровчиларнинг ҳаққи ила,
ушбу юришим ҳаққи ила сўрайман. Мен манманлик ва такаббур, риё ва
хўжакўрсин учун чиққаним йўқ. Розилигингни тилаб ва ғазабингдан қўрқиб



чиқдим. Мени дўзахдан озод қилишингни ва гуноҳларимни мағфират
қилишингни сўрайман. Албатта, гуноҳларни Сендан ўзга мағфират
қилмас» деса, у туриб кетгунича Аллоҳ унга юзланур ва унга истиғфор
айтиб турадиган етмиш минг фаришта вакил қилинади».

Мурид масжидга кирганида қуйидаги ҳадисда келган дуони ўқийди:

:َلاَق لسو هيلع هللا ىلصم ِّيِبَّنلا ِنَع ،ُهْنَع ُهللا َيِضَر ٍدْيَسُأ يِبَأ ْوَأ ٍدْيَمُح يِبَأ ْنَع
:ِلُقَيِل َّمُث لسو هيلع هللا ىلصم ِّيِبَّنلا ىَلَع ْمِّلَسُيْلَف َدِجْسَمْلا ُمُكُدَحَأ َلَخَد اَذِإ»
.«َكِلْضَف ْنِم َكُلَأْسَأ يِّنِإ َّمُهَّللا :ِلُقَيْلَف َجَرَخ اَذِإَف .َكِتَمْحَر َباَوْبَأ يِل ْحَتْفا َّمُهَّللا
.ُّيِئاَسَّنلاَو َدُواَد وُبَأَو ٌمِلْسُم ُهاَوَر

Абу Ҳумайд ёки Абу Усайд розияллоҳу анҳудан ривоят қилинади:

«Набий соллаллоҳу алайҳи васаллам дедилар:

«Қачон бирингиз масжидга кирса, Набий соллаллоҳу алайҳи васалламга
салом берсин. Сўнгра: «Аллоҳумма ифтаҳ лии абвааба роҳматика», десин.
Бас, агар чиқадиган бўлса, «Аллоҳумма иннии асъалука мин фазлика»,
десин».

Муслим, Абу Довуд ва Насоий ривоят қилишган.

Масжидга кирадиган одам Пайғамбаримиз соллаллоҳу алайҳи васалламга
«Ассалому алайка йа Расулуллоҳ», деб салом бериши керак.

Шунингдек, масжидга кираётиб, «Аллоҳумма ифтаҳ лии абвааба
роҳматика», («Аллоҳим, менга раҳматинг эшикларини очгин») деган дуони
ўқиши лозим.

Масжиддан чиқаётган одам эса «Аллоҳумма инний асъалука мин фазлика»
(«Аллоҳим, мен Сенинг фазлингдан сўрайман») деган дуони ўқимоғи
керак.

Кейин эса иложи борича аввалги сафлардан жой олиб, Қуръон қироати
билан машғул бўлиб ёки юқорида зикр қилинган вирдларни ўқиб, фарз
намозни кутади.

Бомдоднинг фарзини ўқиб бўлганидан сўнг, намоздан кейин қилинадиган
зикр ва дуоларни ўқийди. Иложи бўлса, «Йаасийн» сурасини ўқиб, қуёш
чиққунича кутади.



َعُلْطَت ىَّتَح ُهاَّلَصُم يِف َدَعَق َرْجَفْلا ىَّلَص اَذِإ لسو هيلع هللا ىلصم ُّيِبَّنلا َناَك
.ُّيِذِمْرِّتلا ُهاَوَر .ُسْمَّشلا

«Набий соллаллоҳу алайҳи васаллам қачон Бомдодни ўқисалар, то қуёш
чиққунча намозгоҳларида ўлтирар эдилар».

Термизий ривоят қилган.

Бомдод намозидан кейин қуёш чиққунча бўлган вақт қанчалар фазилатли
вақт эканини билиб олдик.

Бу вақт ер юзида фаришталар алмашиш учун жам бўладиган пайтдир.
Нима амал қилинса, ўша жам бўлган фаришталар гувоҳ бўладилар.

Бу пайтда ризқ улашилади. Ана шундай пайтни зикр қилиб ўтказиш катта
аҳамиятга эга. Шунинг учун ҳам Пайғамбаримиз соллаллоҳу алайҳи
васаллам бу вақтни зикрда ўтказганлар. Биз ҳам шунга одатланмоғимиз
лозим.

«Руҳий тарбия» китобидан


